
YOSHDAGI BOLALARNING 
TADQIQOTCHILIK 
FAOLIYATINI TASHKIL 
ETISHNING DOLZARBLIGI
Mazgarova Durdona Shuxrat qizi
Nizomiy nomidagi Toshkent davlat pedagogika universitetining 
Maktabgacha ta’lim yo‘nalishi 3-bosqich talabasi

Mirzakamolova Komola Xojiakbar qizi
Nizomiy nomidagi Toshkent davlat pedagogika universitetining
Maktabgacha ta’lim yo‘nalishi 3-bosqich talabasi

Annotatsiya: Ushbu maqolada maktabgacha ta’limdagi katta yoshdagi bolalarda tadqiqotchilik faoliyatini shakllantirish 
va uni samarali tashkil etishning dolzarbligi tahlil qilinadi. Bolalarning bilishga bo‘lgan qiziqishini qo‘llab-quvvatlash, kuza-
tish, tajriba o‘tkazish, savol berish kabi faoliyatlar orqali ilmiy tafakkurni rivojlantirish usullari bayon etiladi. Shuningdek, 
tadqiqotchilik faoliyati orqali bolalarning tafakkuri, muammoli vaziyatlarda mustaqil qaror qabul qilish qobiliyatlari va ijodiy 
yondashuvlari rivojlanishi mumkinligi asoslab beriladi. Mazkur yondashuv bolalarni keyingi bosqichlarda muvaffaqiyatli 
ta’lim olishga tayyorlashda muhim omil hisoblanadi.

Kalit so‘zlar: maktabgacha ta’lim, katta yoshdagi bolalar, tadqiqotchilik faoliyati, ilmiy tafakkur, tajriba, kuzatish, ijodkorlik, 
muammoli vaziyat, mustaqil fikrlash.
Abstract: This article analyzes the urgency of developing and effectively organizing research activities among older 
preschool children. It describes methods of fostering scientific thinking through activities such as observation, experimen-
tation, and questioning. The article substantiates how research-based activities can promote children’s thinking abilities, 
support independent decision-making in problem situations, and enhance creativity. This approach is considered an 
important factor in preparing children for successful learning in subsequent stages of education.

Key words: preschool education, older children, research activity, scientific thinking, experiment, observation, creativity, 
problem situation, independent thinking.
Аннотация: В статье анализируется актуальность формирования и эффективной организации исследователь-
ской деятельности у детей старшего дошкольного возраста. Описываются методы развития научного мышления 
через такие виды деятельности, как наблюдение, проведение экспериментов и постановка вопросов. Обосно-
вана возможность развития у детей исследовательским путём таких качеств, как мышление, способность к при-
нятию самостоятельных решений в проблемных ситуациях и творческий подход. Этот подход рассматривается 
как важный фактор в подготовке детей к успешному обучению на следующих этапах образования.

Ключевые слова: дошкольное образование, дети старшего возраста, исследовательская деятельность, научное 
мышление, эксперимент, наблюдение, креативность, проблемная ситуация, самостоятельное мышление.

KIRISH
Bugungi kunda ta’lim sohasida amalga oshirilayotgan islohotlar bolalarning mustaqil fikrlash, ijodiy 

yondashuv va muammolarni hal qilish ko‘nikmalarini shakllantirishga alohida e’tibor qaratilishini taqozo qil moqda. 
Ayniqsa, maktabgacha ta’lim davrida bolalarning qiziqishi, kuzatuvchanligi va bilishga bo‘lgan intilishi nihoyatda 
kuchli bo‘ladi. Shu bois, aynan katta yoshdagi maktabgacha ta’lim tarbiyalanuvchilarining tadqiqotchilik faoli-
yatini tashkil etish dolzarb masala sifatida qaralmoqda. Bolalarda erta yoshdan boshlab ilmiy-tadqiqotga oid 
ko‘nikmalarni shakllantirish, ularning atrof-muhitga nisbatan ongli munosabatini rivojlantirish hamda tafakkurini 
mustahkamlash muhim omil hisoblanadi. Ushbu mavzu nafaqat ta’lim-tarbiya jarayonining sifatini oshirish, balki 
kelajakda jamiyatga faol, izlanuvchan va bilimga chanqoq shaxslarni tayyorlashda muhim o‘rin tutadi.

Maktabgacha yosh – bu bolaning shaxs sifatida shakllanishida poydevor qo‘yiladigan davr bo‘lib, ushbu 
bosqichda bola faolligi, qiziqishi, bilishga bo‘lgan ehtiyoji nihoyatda yuqori bo‘ladi. Shu sababli, aynan katta yosh-
dagi maktabgacha ta’lim tarbiyalanuvchilarining intellektual imkoniyatlarini ro‘yobga chiqarish, ularda mustaqil 

izlanish, fikrlash va kuzatish ko‘nikmalarini shakllantirish dolzarb masalalardan biri hisoblanadi. Shunday qilib, 
maktabgacha katta yoshdagi bolalarning tadqiqotchilik faoliyatini tashkil etish – ularning tabiiy qiziqishlari va 
bilimga chanqoqligini to‘g‘ri yo‘naltirish, o‘zini anglashga undash, mustaqil fikrlovchi shaxs sifatida shakllani
shiga zamin yaratish demakdir. Bu mavzuni o‘rganish orqali bolalar ta’lim-tarbiya jarayonining samaradorligini 
oshirish va zamonaviy jamiyat talablariga javob beradigan innovatsion shaxsni voyaga yetkazishning nazariy 
va amaliy asoslarini ishlab chiqish maqsad qilinadi.

MAVZUGA OID ADABIYOTLAR SHARHI
Vygotskiyning nazariyasiga ko‘ra, bolalarning o‘rganishga bo‘lgan ichki ehtiyoji ularda tadqiqotchilik faoli-

yatining tabiiy tarzda shakllanishiga olib keladi. Unga ko‘ra, bolalar mustaqil tajriba qilish orqali o‘z bilimlarini 
boyitadi. Bu nazariya zamonaviy maktabgacha ta’lim dasturlarining asosini tashkil qiladi. Mazkur asarda muallif 
bolalarda ilmiy fikrlashning dastlabki ko‘rinishlarini shakllantirishda o‘yin, tajriba va kuzatishlarning muhimligini 
asoslab beradi. Ushbu faoliyatlar orqali bolalar atrof-muhitni tushunishni o‘rganadi. Kitobda bolalarning savol 
berish va yechim topish qobiliyatini rivojlantirish usullari ko‘rib chiqiladi. Ushbu ishda maktabgacha yoshdagi 
bolalarda mustaqil fikrlash, kuzatuvchanlik va tahlil qilish qobiliyatlarini shakllantirishga qaratilgan usullar tavsi-
flanadi. G‘ulomova tadqiqotchilik faoliyatini bolalarning shaxsiy rivojiga ijobiy ta’sir ko‘rsatadigan vosita sifatida 
ko‘rsatadi.

Rasmiy metodik qo‘llanmalarda bolalarda tadqiqotchilik faoliyatini qo‘llab-quvvatlash uchun zarur shart- 
sharoitlar (materiallar, muhit, tarbiyachining yondashuvi) haqida amaliy tavsiyalar berilgan. Shuningdek, 
STEAM yondashuvi asosida ishlab chiqilgan faoliyat turlari ham ko‘rib chiqiladi. J. Piage bolalarning bilish 
faoliyati bosqichlarini o‘rganib, tadqiqotchilik faoliyatining har bir bosqichga xos xususiyatlarini ochib beradi. 
6–7 yoshli bolalar sabab-oqibat bog‘liqliklarini aniqlashga qiziqish bildiradi, bu esa ularni tadqiqotga jalb etish 
uchun eng mos davr ekanini ko‘rsatadi.

TADQIQOT METODOLOGIYASI
Bola tabiatdan tug‘ma qiziqish va kuzatuvchanlik bilan dunyoga keladi. Atrof-muhitda sodir bo‘layotgan 

hodisalar, narsalar va ularning o‘zaro bog‘liqligi bolaning e’tiborini tortadi. Shunday paytda tarbiyachi yoki 
pedagog tomonidan bu tabiiy qiziqishni to‘g‘ri yo‘naltirish, bolani kuzatish, tahlil qilish va xulosa chiqarish faoli-
yatiga jalb etish orqali tadqiqotchilik faoliyatiga zamin yaratiladi. Bu faoliyat bolaning tafakkurini chuqurlashti-
rish, mantiqiy fikrlashni rivojlantirish va ilmiy bilim asoslarini shakllantirishga xizmat qiladi. Bu borada bolalarda 
tadqiqotchilik faoliyatini erta yoshdan shakllantirish zarurati ortib bormoqda. Maktabgacha yosh bu jarayonning 
boshlanish nuqtasi bo‘lib, bola tabiiy qiziquvchanligi, kuzatuvchanligi va savollar berishga bo‘lgan qiziqishi bilan 
ajralib turadi.

Zamonaviy pedagogik yondashuvlar, xususan, konstruktivistik va faol-ta’limiy yondashuvlar shuni ko‘rsa-
tadiki, bolalarni faol subyekt sifatida ta’lim jarayoniga jalb qilish, ularning mustaqil izlanishlarini qo‘llab-quvvat-
lash ham nazariy, ham amaliy jihatdan samaradorlikni ta’minlaydi. Shu nuqtai nazardan qaralganda, maktab-
gacha katta yoshdagi bolalar bilan olib boriladigan tadqiqotchilik faoliyatini ilmiy asosda tashkil etish pedagogik 
amaliyot uchun muhim vazifa bo‘lib, ushbu faoliyatning dolzarbligi yildan-yilga ortib bormoqda.

Bundan tashqari, O‘zbekiston Respublikasi Prezidentining va Hukumatining maktabgacha ta’limga oid 
qabul qilgan qaror va farmonlari, xususan, “Maktabgacha ta’lim tizimini 2030-yilgacha rivojlantirish” konsep-
siyasi, bolalarda erta yoshdan innovatsion fikrlashni, muammoli vaziyatlarda to‘g‘ri yo‘l topishni, tajribaga 
asoslangan bilim olishni ta’minlashga qaratilgan. Bu esa bolalar orasida tadqiqotchilik faoliyatini rivojlantirishni 
strategik vazifa darajasiga olib chiqmoqda.

Tadqiqotchilik faoliyati bolalarni muammoni ko‘ra olish, savol qo‘ya bilish, izlanish va xulosa chiqarish kabi 
amaliy ko‘nikmalarga o‘rgatadi. Bu esa nafaqat maktabga tayyorlashda, balki umuman hayotiy faoliyatda ham 
foydali bo‘ladi. Tadqiqotchilik faoliyati orqali bolalar o‘ziga xos qobiliyatlarini namoyon qila boshlaydi. Ayrim 
bolalarda texnik qiziqishlar, boshqalarda biologik yoki estetik kuzatish qobiliyatlari shakllanadi. Bu esa peda-
gogga bola individual qobiliyatlarini aniqlash va qo‘llab-quvvatlash imkonini beradi.

TAHLIL VA NATIJALAR
Maktabgacha katta yosh (5–7 yosh) davri – bolaning tafakkuri, tasavvuri va ijodiy qobiliyatlari faol shakl-

lanadigan bosqich hisoblanadi. Shu yoshda tadqiqotchilik faoliyatini tashkil etish bir qancha pedagogik va 
psixologik omillarga asoslanadi. Bu yoshdagi bolalarda savol berish, kashf qilish, tajriba o‘tkazish va sabab-
larga qiziqish kuchayadi. Piaget va Vygotskiylarning tadqiqotlariga ko‘ra, bolaning bilishga intilishi uni mustaqil 
ravishda o‘rganishga undaydi. Bu esa tadqiqotchilik faoliyatining tabiiy asosidir. O‘yin – bolalar uchun asosiy 
o‘quv vositasi. Tadqiqotchilik elementlarini aynan o‘yinli faoliyatga integratsiya qilish samaradorlikni oshi-

tu shunishga yordam beradi. Kuzatishlar, ekskursiyalar, tabiatdagi oddiy hodisalarni tahlil qilish orqali bolalarda 
tanqidiy fikrlash va tafakkur rivojlanadi. Bu faoliyatlar ularning nutqi va muloqot ko‘nikmalarini ham shakllanti-
radi. Pedagog bolada mustaqil fikrlash, savol berish va o‘z fikrini ifodalashga yo‘l ochib beruvchi sharoit yara
tishi muhim. Bunda STEAM (science, technology, engineering, art, math) asosidagi yondashuvlar ayniqsa 
dol zarbdir.

Maktabgacha yoshdagi bola o‘zi eshitgan, ko‘rgan narsalarini o‘zi bajarganida, shu sohadagi bilimlar 
mustahkam va uzoq vaqt esda qoladigan bo‘lib o‘zlashtiriladi. Bolalar tabiatan kashfiyotchilardir. Ular tashqi 
muhitni, o‘zlarini o‘rab turgan dunyoni katta qiziqish va hayrat bilan kashf qiladilar.

Bola hamma narsaga qiziqadi. Dunyo bolaga uning shaxsiy his-tuyg‘ulari, harakatlari va tajribalari orqali 
ochiladi. Bola dunyoni imkon qadar – ko‘rish, taktil (teri orqali sezish), ta’m va hid sezish a’zolari orqali o‘rga-
nadi. Bola eng kichik tajribadan ham quvonadi. Maktabgacha yoshdagi bolalarning intensiv ravishda bilim 
o‘zlashtirishlari, ma’lumot qabul qilishga ochiq bo‘lishlari uchun ularning har bir narsani va har bir kishini o‘z 
vaqtida o‘rganishga bo‘lgan istagini qo‘llab-quvvatlash kerak. Kattalarning vazifasi – bostirish emas, balki 
tadqiqot faoliyatini faol rivojlantirishdir. Ilmiy-tadqiqot faoliyati – qidiruv faoliyatiga asoslangan va tadqiqot xatti-
harakati asosida narsaning tuzilishini, atrofdagi dunyo hodisalari o‘rtasidagi aloqalarni, ularni tartibga solish va 
tizimlashtirishni tushunishga qaratilgan intellektual va ijodiy faoliyatning maxsus turi sifatida bolani rivojlantiradi. 
Ta’lim-tarbiyaviy jarayon samaradorligi oshadi – interaktiv, faol yondashuv orqali bolalar bilimlarni chuqurroq 
o‘zlashtiradi.

XULOSA VA TAKLIFLAR
Maktabgacha katta yoshdagi bolalarning tadqiqotchilik faoliyatini tashkil etish – ularning tafakkuri, ijodiy 

qobiliyatlari, kuzatuvchanligi va mustaqil fikrlash salohiyatini rivojlantirishda muhim omildir. Ushbu yosh davrida 
bola atrof-muhitga nisbatan faol qiziqish bilan yondashadi, ko‘p savollar beradi va tajriba qilishga intiladi. 
Shuning uchun aynan shu davrda tadqiqotchilik faoliyatini to‘g‘ri yo‘lga qo‘yish bola shaxsining har tomonlama 
kamol topishiga zamin yaratadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

